
ERDIKO KAIERA = ZIENTZIA ETA TEKNOLOGIA

Uholdeek kaltetutako errefuxiatuak Bangla Deshen.

Klima aldaketari buruzko NBEren
txostena: argi gorriak piztuta

NBEKO IPCC erakundeak (Klima
Aldaketari Buruzko Gobernu Arte-
ko Taldeak) bere bosgarren txoste-
naren bigarren zatia aurkeztu zuen
martxoaren 31n, Japonian —gutxi
gorabehera sei urtero argitaratzen
dute txosten bat—. Adituek esanda-
koak kezka eragiteko modukoak izan
dira. Hona hemen laburpen bat:

Sistema hidrikoenganako eragina
Hskualde askotako euri-joerak aldatu
egin dira, eta glaziar ugari urtu dira;
ondotioz, sistema hidriko naturalak
aldatu dira. Elikagaien ekoizpenean
eragin negatiboa izan du horrek;
bestalde, animali espezie askoren ale
kopurua gutxitu egin da, edota
migrazio ohiturak aldatu dituzte.

Ur edangarri gutxiago

Herrialde txiroetan lurrazpiko ura
gero eta urriagoa da. Hala ere, kon-
tinente guztietan dago arriskua ur
edangarria nahikoa izan ez dadin.

Txirotasunaren hazkundea
Klima aldaketak hazkunde ekono-
mikoa motelduko du, eta horren

Babeslea: iametza Interaktiboa

ondorioz pobrezia areagotu egingo
da hiri handietan.

Gero eta gatazka gehiago
Txirotasunaren eraginez populazio
multzo handiak mugituko dira
batetik bestera, eta estatuen artean
gero eta gatazka gehiago eta latza-
goak izango dira baliabide natura-
lak eskuratzearren.

Uholdeak eta higadura

Itsas mailaren igoerak lehorreko
eremu asko urperatuko ditu, eta
jende multzo handiak beharko ditu
migratzera.

Itxaropen bakarra, egokitzapena
Eragin horien guztien neurria txi-
kiagoa izan daiteke bitartekoak jar-
tzen baditugu. IPCCko adituek
azpimarratu dute egokitzeko beha-
rrezkoa izango dela, klima aldaketa-
ren ondorioak leuntzeko neurriak
hartzearekin batera,
herrialdeen arteko des-
berdintasunak labur-
tzea, pobreenen gara-
pena sustatuz. M

Termodinamikaren
bigarren legea hausten

Bartzelona, Zurich eta Vienako
ikerlariek behatu dute laser baten
eraginpeko nano-esfera batek ez
duela termodinamikaren biga-
rren legea betetzen. Izan ere,
esferak beroa isurtzen du bera
baino beroago dagoen inguruko
gas batera; gizakion espazio-den-
boraren eskalan ezinezkoa da
hori. Ikertzaileek adierazi dute
termodinamikaren bigarren legea
berridatzi beharko dela, nano-
eskalari dagokionez behintzat.
ttiki.com/63410
(Gaztelaniaz)

Lehenengoz lortu dute
legamia baten
kromosoma sintetizatzea

Aurrez beste inork lortu ez
duena lortu dute New Yorkeko
Unibertsitatean: legamia baten
kromosoma artifiziala, erabat
funtzionala gainera. Genetikaren
alorreko hainbat ikertzailek lor-
tua zuen lehendik kromosoma
bat sintetizatzea, baina baktetio-
etan. Legamiak izaki konplexua-
goak dira, beraz erronka zailagoa
zen gainditu berri den hau.
ttiki.com/63411
(Euskaraz)

Tuberkulosia,
katuek kutsatua

Erresuma Batuan bi pertsona
tuberkulosiz gaixotu dira, euren
katuek kutsatuta. Ikerlarien ara-
bera, lehen kasu ezagunak izan
dira horiek. Horrez gain, gutxie-
nez beste bi lagun kutsatu dira
tuberkulosiz, nahiz eta ez duten
gaitza garatu.
ttiki.com/63412
(Frantsesez)

